
KATA ALUAN TUN DR. MAHATHIR MOHAMAD

Bagi saya, mutiara kata itu membawa maksud petikan kata-kata yang terpilih.

Mutiara kata itu boleh dijadikan pedoman mahupun sempadan bagi generasi seterusnya.

Namun begitu, agak janggal bagi saya untuk memberi kata-kata aluan bagi koleksi mutiara kata yang dipetik 
dari ucapan-ucapan dan penulisan-penulisan saya sendiri.

Apa yang boleh saya katakan, saya merasa terharu diberi penghormatan sebegini dan amatlah saya harapkan 
agar petikan kata-kata saya dapat memberi sedikit panduan kepada pembaca-pembaca sekalian

Mungkin ada petikan kata-kata saya dianggap tidak bersesuaian dengan masa kini kerana telah ketinggalan 
zaman ataupun keadaan telah berubah.

Itu terpulanglah kepada pembaca. Bagi saya, apa yang saya ucapkan dan dibukukan di dalam buku mutiara 
kata ini telah diungkapkan dengan niat untuk membantu dan memimpin rakyat Malaysia kepada apa yang 
lebih baik.

Jika saya tersilap, jadikan kata-kata itu sebagai sempadan. Jika kata-kata saya itu masih relevan, jadikan ia 
panduan dan juga ingatan.

KATA ALUAN INSTITUT PEMIKIRAN TUN DR. MAHATHIR MOHAMAD

Assalamualaikum wbt.

Alhamdullillah, bersyukur kita ke hadrat Allah swt atas izin-Nya dapat diterbitkan Mutiara Kata Y.A.Bhg. Tun Dr. Mahathir Mohamad. Ini 
merupakan satu aktiviti penerbitan yang dijalankan oleh pihak Institut Pemikiran Tun Dr. Mahathir Mohamad (IPDM), Universiti Utara 
Malaysia bagi mencapai hasrat penubuhannya, iaitu mengumpul, mengabadi, menyebar luas dan memanfaatkan pemikiran yang telah 
dicetuskan oleh Y.A.Bhg. Tun Dr. Mahathir Mohamad dalam tempoh 22 tahun beliau memegang tampuk pentadbiran negara Malaysia 
sebagai Perdana Menteri ke-4.

Sesungguhnya, penerbitan Mutiara Kata Tun Dr. Mahathir Mohamad ini merupakan satu usaha untuk menyebarluaskan pemikiran beliau 
untuk dikongsi bersama dengan semua lapisan masyarakat terhadap khazanah ilmu yang amat bernilai ini.

Pihak IPDM amat berharap agar apa yang diusahakan ini akan dapat dimanfaatkan oleh semua pihak.

